
Məqalədə coğrafiya fənni standartlarında kurikulum islahatında qarşıya çıxan problemlərdən və 

onları aradan qaldırmaq yollarından və bu problemlərin həllində məzmun standartlarının düzgün 

təhlil edilməsinin vacibliyindən, siniflər üzrə alt standartların bilik komponentlərinin aid olduğu 

kateqoriyaların mahiyyətindən, coğrafiya kurikulumunda qəbul edilmiş fəaliyyət xətlərindən VI və 

XI siniflər üçün nəzərdə tutulan alt standartların fəaliyyət baxımından təhlil olunmasından bəhs 

edilir.  

Qlobal dünyanın insanları kimi bu gün özümü-

zün milli varlığımızı saxlamaqla yanaşı, həm də 

ümumi düşüncə tərzinə, inteqrativ təfəkkürə sahib 

olmalı, inkişafı daha geniş miqyasda, ən azı Avro-

pa kontekstində görməyi bacarmalıyıq. İnkişafımı-

zın səviyyələrini ölçə bilən indikatorları inkişaf et-

miş dünya ölkələrinin səviyyəsinə uyğunlaşdırma-

lıyıq. Əks halda, dünyada aparılan beynəlxalq qiy-

mətləndirmənin tələbləri bizim üçün əlçatmaz olar-

dı. Ona görə də mövcud müsbət təcrübənin öyrənil-

məsi və ondan istifadə edilməsi ilə yanaşı, ölkə-

mizdə strateji vəzifələri həyata keçirməyə qadir 

olan və özünün faydalılığı ilə dünya ölkələrinin po-

tensial qüvvəsinə çevrilən ən mütərəqqi fəaliy-

yətlərə yaradıcılıqla yanaşmalıyıq. Bütün bunların 

ciddi problem kimi həll olunması kurikulum isla-

hatının aparılması zərurətini doğurmuşdur. 

Kurikulum, dünyanın mütərəqqi təhsil modellə-

rindən biri kimi hazırda geniş miqyasda tətbiq olu-

nur. Avropa ölkələrində kurikuluma təhsilin əsası-

nı təşkil edən sənəd kimi yanaşılır. Konseptual sə-

nəd kimi onun məzmununda standartlar, zəruri mi-

nimum, təhsilalanların hazırlığına qoyulan tələblər, 

texnologiya  və qiymətləndirmə məsələləri əhatə 

edilir. Əslində, bu məsələlərin hər biri kurikulumda 

onun tərkib hissəsi, mühüm komponentləri kimi 

ehtiva olunur. Həmin komponentlərin bir-birilə 

qarşılıqlı əlaqəsi, hər hansı birinin digərini tamam-

laması, onun məntiqi davamı olması vacib tələb ki-

mi gözlənilir. 

Azərbaycanda təhsil sahəsində islahat hərəkatı-

nın başlanmasından səkkiz il keçir. Kurikulum is-

lahatları təhsilin ibtidai mərhələsini tamamilə, əsas 

təhsil pilləsini isə əsasən əhatə etmişdir. Islahatlar 

Azərbaycanın dünya təhsil məkanına inteqrasiya-

sını gücləndirmişdir. Qəbul edilmiş fənn kuriku-

lumları, o cümlədən coğrafiya kurikulumu inkişaf 

etmiş ölkələrin qəbul etdiyi ümumi təhsilin məq-

sədlərini müəyyən edən - tənqidi təfəkkür, yaradıcı 

yanaşma, təşəbbüskarlıq, problemlərin həlli, riskin 

qiymətləndirilməsi, qərarların qəbul edilməsi, his-

lərin konstruktiv idarə edilməsi kimi baza kompe-

tensiyaları üzərində qurulmuşdur.  

İslahatların həyata keçirildiyi illər ərzində ümu-

mi təhsil sistemində geniş tədqiqatlar aparılmışdır. 

Tədqiqatların nəticələrinə əsasən müəyyən edil-

mişdir ki, ənənəvi fənn proqramlarının tədris edil-

məsi zamanı  daha çox faktlardan istifadə olunma-

sına üstünlük verilmiş, hafizəyə əsaslanan bilik və  

məlumatların yadda saxlanması əsas kompetensiya 

kimi  qəbul edilmişdir. Fənlərin əksəriyyətində, o 

cümlədən coğrafiyanın məzmununda şagirdlərin 

təfəkkür və düşüncə tərzinin inkişafına yönəlmiş  

qabiliyyətin sistemli və məqsədyönülü  olmadığı 

mühit olmuşdur. Belə bir sistemdə təhsil almış və 

hazırda təhsilvermə prosesində iştirak edən müəl-

limlərin şagirdlərdə inkişaf etmiş ölkələrin qəbul 

etdiyi baza kompetensiyalarını formalaşdırmaq  sə-

riştəsi xeyli aşağıdır. Müəllimlərin əksəriyyəti 

ümumi təhsil sistemində təhsilverənlərin keyfiyyət 

göstəricilərindən biri sayılan – ixtisası üzrə dövrün 

təlabatına uyğun elmi-nəzəri biliklərə malik olması 

tələbini ödəməklə kifayətlənirlər. Onlar müasir 

dövrün ən mühüm kompetensiyaları sayılan – şa-

girdlərin müstəqil öyrənmə, sosial və vətəndaşlıq 

ünsiyyəti,  yenilik və sahibkarlıq fəaliyyəti, kom-

püter savadı və onun tətbiqi, nailiyyətlərin  təqdim-

etmə bacarıqlarını inkişaf etdirmək istiqamətlə-

rində uğur qazana bilmirlər.  

Coğrafiya kurikulumunda, ənənəvi coğrafiya 

proqramından fərqli olaraq, pedaqoji prosesdə mü-

əllimin rolu dəyişir, o daha çox bələdçi ( fasilitator) 

rolunu oynayır, fəal-interaktiv təlimə üstünlük ve-

rir, əyani vəsaitlərdən geniş istifadə etməyə çalışır, 

dərslərini daha maraqlı qurur. Bu səbəbdən də şa-

girdlərin təlimə marağı artır, təlim materialları da-

ha yaxşı mənimsənilir, məktəbin səmərəli idarə 

COĞRAFİ TƏHSİL 



Coğrafiya və təbii resurslar, №1, 2016 

 

                    AMEA akad. H.Ə.Əliyev adına Coğrafiya İnstitutu, Azərbaycan Coğrafiya Cəmiyyəti  117 

 

edilməsi asanlaşır, nəticədə təhsilin keyfiyyəti yük-

səlir. Şagirdlərin irəliləyişləri, əldə etdiyi nailiyyət-

ləri müəllimlərin fəaliyyətinin keyfiyyət göstəricisi 

kimi qiymətləndirilir. Kurikulumun tətbiqi müəl-

limlərdə tədqiqatçılıq qabiliyyətinin inkişafına tə-

kan verir. Tədqiqatçılıq müasir təhsil sistemində iş-

ləyən müəllimlərin aparıcı xüsusiyyəti hesab edilir. 

İnformasiyaların sürətlə artdığı bir zamanda onu 

ardıcıl olaraq izləmək, ümumiləşdirərək öz işinin 

gedişatına gətirmək indiki müəllimlər üçün əsas 

keyfiyyət kimi dəyərləndirilir. Axtarışlar aparmaq, 

fəaliyyətini tədqiqatçılıq prinsipləri üzərində qur-

maqda hər bir müəllimin özünəməxsus potensial 

imkanı, iş təcrübəsi vardır. Onların öyrənilməsi, di-

gər müəllimlər tərəfindən tətbiq olunması, pedaqo-

ji innovasiyaların ümumiləşdirilərək geniş yayıl-

ması baxımından əhəmiyyət daşıyır. 

Coğrafiya kurikulumunun tətbiqi tədris prose-

sində çoxsaylı problemlərin yaranması  və nəticədə 

coğrafiya müəllimlərinin işində yeni  məzmun və  

fəaliyyət dəyişikliklərinin vacibliyi ilə müşayiət 

olunur.  

Yaranan problemli vəziyyətdən çıxış yolları 

çoxdur. Onlardan biri fənn kurikulumlarında alt 

stantartlarını məzmun və fəaliyyət baxımından 

düzgün təhlil edə bilməkdir. Alt standartlarının 

düzgün təhlil edilməsi şagirdlərdə tənqidi düşün-

mə, müstəqil fikir yürütmə, alternativ izahatarın 

axtarılması və s. bacarıqların formalaşdırılması 

üçün mühüm addımdır. Standartların təhlili: 

-  dərs prosesində motivasiyaların daha məqsəd-

li qurulmasına;  

- tədqiqat sualının düzgün seçilməsinə; 

- şagirdlərin tədqiqat aparmaq fəaliyyətini doğ-

ru istiqamətləndirilməsinə; 

- məlumat mübadiləsinin məqsədyönlü olması-

na; 

- qazanılmış yeni biliklərin tətbiq edilməsində 

şagirdlərin qəti qərar verməsinə; 

- qiymətləndirmə səviyyələrinin obyektiv mü-

əyyən edilməsinə və s. imkan verir. 

Alt standartların düzgün təhlil edilməsi, ilk növ-

bədə, təlim nəticələrinin doğru seçiminə imkan 

verir, onların praktiki əhəmiyyətini üzə çıxarır. 

Məzmun və fəaliyyət komponentləri şagirdlərin fə-

aliyyətini onların yaş səviyyəsinə uyğun istiqamət-

ləndirməyə imkan verir. Alt standartlartdakı bilik 

və fəaliyyət komponentlərinin təhlil edilməsi fizi-

ki, iqtisadi-sosial və kartoqrafik bilik və bacarıqla-

rın siniflər üzrə dəyişməsini üzə çıxarır. Standart-

lardakı məzmun komponenti müəllimə dərs prose-

sində qarşıya qoyduğu  məqsədə doğru fəaliyyət 

göstərməyə və şagirdin nəyi bildiyinə xidmət edir. 

Məzmun standartlarında bilik komponenti üç geniş 

kateqoriyadan birinə aid olur. 

Deklorativ bilik- hər hansı bir anlayışın dərk 

edilməsini əks etdirir. Bu bilik növü fənnə aid olan 

faktları və informasiyaları əhatə edir. Deklorativ 

bilik yaddaşa əsaslanır. Fənnə aid olan məlumat 

xarakterli biliklər, yəni terminlər, anlayışlar, fakt-

lar, ifadə və terminlər deklorativ biliklərdir. Fənnə 

aid digər problemlərin həll edilməsində deklorativ 

biliklərin rolu əvəzedilməzdir. Coğrafiya kurikulu-

munda deklorativ biliklər əsasən aşağı siniflərdə 

üstünlük təşkil edir. 

Məsələn:  Coğrafi məkan məzmun xəttinin “1.1. 

Coğrafi kəşflər nəticəsində cəmiyyətdə və xəritədə 

baş verən dəyişikliklərə aid bilik və bacarıqlar nü-

mayiş etdirir.” Əsas standartının  

VI sinifdə 

1.1.1. Qədim insanların Yer haqqında təsəvvür-

lərini şərh edir – alt standartında “Qədim insanların 

Yer haqqında təsəvvürləri” 

VII sinifdə 

1.1.1. Kəşf və tədqiqatlar nəticəsində xəritədə 

baş verən dəyişiklikləri müqayisə edir –alt stan-

dartında “Kəşf və tədqiqatlar nəticəsində xəritədə 

baş verən dəyişikliklər” 

VIII sinifdə 

Yeni elm sahələrinin yaranmasını izah edir –alt 

standartında  

“Yeni elm sahələrinin yaranması” 

IX sinifdə 

1.1.1. Sivilizasiyaları coğrafi baxımdan təhlil 

edir- alt standartında “Sivilizasiyaların coğrafi ba-

xımdan təhlili” deklorativ biliklərdir. 

Coğrafiya fənni üzrə mühüm vərdiş və proses-

ləri əhatə edən, bilik sahəsində fəaliyyətin icrasına 

kömək edən biliklər prosedural biliklərdir. Bu bi-

liklər prosedur qaydalarını əhatə edir. Prosedural 

bilik kateqoriyası prosesi əks etdirir. Fəaliyyətin ic-

rasına aid olan prosedur qaydalarını göstərir. Fənn 

üzrə mühüm vərdiş və proseslər kimi qəbul oluna 

bilər. Problemin həlli zamanı istifadə olunan bilik-

lər prosedural biliklərdir. Bu biliklərdən hər hansı 

tapşırığın həlli zamanı coğrafi hesablamalarda isti-

fadə etmək tələb olunur. Yuxarıdakı nümunədə ve-

rilən əsas standart üzrə  

X sinifdə 

1.1.1. Coğrafi hadisə və proseslərin öyrənilmə-

sində təbiət elmlərinin qarşılıqlı əlaqəsini əsaslan-

dırır - alt standartında “Coğrafi hadisə və proseslə-

rin öyrənilməsində təbiət elmlərinin qarşılıqlı əla-

qəsi” məzmun komponenti prosedural biliklərdir. 

Bilik kateqoriyası prosedural və ya deklorativ 

biliyi əsasında qurulan biliyi  yeni məzmunu kon-

tekstual biliklər  adlanır. Kontekstual biliklər hər 

hansı prosesdə əldə olunan yeni informasiya və ya 

informasiyalara tətbiq edildikdə yeni məna alan 

proseslər kimi dəyərləndirilir. Kontekstual bilik o 

zaman yaranır ki, şagird öz  bilik dairəsi çərçivəsin-

də yeni informasiya və bilik əldə etsin. İnformasi-

yaların əldə edilməsi məzmunda yeni məna axtar-

maqla həmin mənaları inandırıcı şəkildə əlaqələn-

dirir. Çünki kontekstual bilik şagirddə məntiqi tə-

fəkkürün inkişafi ilə əlaqədardır. Məhz bu səbəb-

dən coğrafiya fənni üzrə kontekstual biliklər əsasən 

yuxarı siniflərdə təqdim olunur. Nümunədə verilən 

əsas standart üzrə XI sinifdə nəzərdə tutulmuş  

1.1.1. Coğrafi hadisə və prosesləri cəmiyyətin 

həyatına təsiri ilə bağlı tədqiqatlar aparır və nəticə-

lərini təqdim edir- alt standartında “Coğrafi hadisə 

və proseslərin cəmiyyətin həyatına təsiri” konteks-

tual  biliklərdir. Kontekstual biliklərə ümumiləşdir-

mələr, nəzəriyyələr, təsnifatlar, prinsiplər  daxildir. 

Məzmun standartlarında biliklərin siniflər üzrə 

kateqoriyalara uyğun dəyişməsi digər bir mühüm 

problemin həllinə imkan yaradır. VI–VII siniflər 

üçün nəzərdə tutulan alt standartlar şagirdlərdə 

coğrafi biliklərin ilkin səviyyəsini, yəni dayaq 

biliklərin yaranmasına imkan verir. Bu biliklər  di-

gər siniflər üçün baza rolunu oynayır. VIII–IX si-

niflərdə nəzərdə tutulan prosedural biliklər əsasən 

əlaqələndirici rola malikdir.  Deklorativ biliklərdən 

istifadə etməklə yeni kontekstual bilik yaratmaq 

üçün baza rolunu oynayır. Əsasən X-XI siniflər 

üçün nəzərdə tutulmuş  nəticə xarakterli biliklər isə  

yekunlaşdırıcı mövqeyi əks etdirir. Belə coğrafi 

biliklər şagirdlərdə coğrafi düşüncə tərzini forma-

laşdırır. 

Məzmun standartlarında fəaliyyət komponenti 

məzmun xətlərində əksolunan biliklərin əldə edil-

məsində şagirdə praktik imkan yaradır. Fənnin 

məzmun standartları bu fəaliyyət xətləri ilə əlaqəli-

lik əsasında tətbiq olunur.  

Coğrafiya fənninin tədrisi üçün nəzərdə tutulan 

8 fəaliyyət xətti  alt standartlarda öz əksini tapmış-

dır. VI sinif  üzrə alt standartların fəaliyyət xətləri-

nə uyğun olaraq qruplaşdırılması aşağıdakı kimi-

dir:  

Problemin həlli – məzmun standartlarında şa-

girdlərin hər hansı problemi  təhlil etməsi, layihələr 

hazırlaması, nəticələri təqdim etməsi kimi əks olu-

nur. VI sinif alt standartların şagirdlərə problemin 

həll edilməsinə aid  yalnız bir alt standart vardır.  

2.1.4. Hava üzərində müşahidələr aparır, nəticələ-

rini təqdim edir. 

Mühakiməyürütmə – fəaliyyət xətti məzmun 

standartlarında hər hansı problemi əsaslandırması,  

məsələlərin izah edilməsi ilə ifadə olunur.VI sinif 

üzrə coğrafiya kurikulumunda belə bir fəaliyyət tə-

ləb olunmur, çünki mühakimə yürümək daha yük-

sək təfəkkürə aiddir.  

Əməkdaşlıq/ictimaiyyətlə əlaqə – mühüm fəa-

liyyət xəttidir. Coğrafi problemlərin müəyyənləş-

dirilməsi, məlumatlar toplaması, anket-sorğu və  

monitorinq keçirməsi, topladığı məlumatları təq-

dim etməsi ilə ifadə olunur. Coğrafiya kurikulu-

munda aşağıdakı alt standartlar buna aiddr: 3.2.5. 

Ətraf mühitdə çirklənməyə məruz qalmış ərazilərin 

fotoalbomunu hazırlayır. 

Müqayisə və təhliletmə – fəaliyyət xətti coğrafi-

yanın məzmun xətlərində geniş tətbiq edilmişdir.  

Xəritə üzərində obyektlərin müqayisəli təhlilini 

vermək, statistik məlumatlar əsasında hesablama-

lar aparmaq, hər hansı xüsusiyyətinə görə  təhlil 

etmək şəkilində ifadə olunur.VI sinif üzrə coğrafi-

ya kurikulumunda aşağıdakı alt standartlar buna 

aiddr: 3.2.1. Ölkələri müxtəlif əlamətlərinə görə 

müqayisə edir. 

Tətbiqetmə – fəaliyyət xətti də coğrafi biliklərin 

xəritə, sxem, diaqram, maket üzərində tətbiqi, xəri-

tə üzərində  təsvirini, hesablanmasını, layihələrin  

nümayiş etdirlməsini nəzərdə tutur. VI sinif üzrə 

coğrafiya kurikulumunda aşağıdakı alt standartlar 

buna aiddr: 1.3.2. Yaşadığı ərazinin planını tərtib 

edir. 2.1.2. İri relyef formalarını kontur xəritədə 

qeyd edir. 2.1.6. Təbiətdə su dövranının sxemini 

tərtib edir. 3.1.2. Kontur xəritədə ilk yaşayış mən-

təqələrini qeyd edir. 3.2.2. Azərbaycanla həmsər-

həd ölkələri kontur xəritədə qeyd edir. 3.2.4. Mə-

nimsəmə iqtisadiyyatından istehsal iqtisadiyyatına 

keçidi sxematik təsvir edir. 

Proqnozlaşdırma – fəaliyyəti də coğrafiyanın 

məzmun standartında geniş istifadə olunmuşdur. 

Coğrafi obyektlərin bir-birinə   təsirinin proqnozaş-

dırılması, baş verən dəyişikliklər haqqında olan 

proqnozlar buna aiddir. Proqnozlaşdıra bilmək ba-

carığı daha yüksək səviyyə olduğuna görə VI sinif 

standartlarında bu fəaliyyətin tələb edilməməsi tə-

biidir.  

Sistemləşdirmə və təsnifetmə – fəaliyyəti xüsu-

silə əsasən yuxarı  siniflərdə tətbiq edilən fəaliyyət 

növüdür. Hər hansı xüsusiyyətinə görə coğrafi ob-

yektləri qruplaşdırmaq tətbiqi bilikləri əks etdirir. 

Lakin VI sinif üzrə coğrafiya kurikulumunda aşa-

ğıdakı alt standartlar buna aiddr: 1.2.1. Kainatdakı 

səma cisimlərinin hərəkətini fərqləndirir.  

Təqdimetmə – fəaliyyəti sadədən mürəkkəbə 

doğru formalaşdırılır. VI sinifdə təqdimetmə sadə 

“şərhetmə” fəaliyyəti ilə ifadə olunursa, yuxarı si-

niflərdə bu təqdimat mürəkkəbləşir. VI sinif üzrə 

alt standartlarda təqdimetmə bacarığının fomalaş-

dırılması pedaqoji cəhətdən tamamilə doğrudur. 

Maraqlı haldır ki, VI sinif üzrə nəzərdə tutulan 20 

alt standartın  50%-i bu fəaliyyət növünə aiddir: 

1.1.1. Qədim insanların Yer haqqında təsəvvürlə-

rini şərh edir; 1.2.2. Yerin öz oxu və Günəş ətrafın-

da hərəkətini təsvir edir və onun coğrafi nəticələ-

rini təqdim edir; 1.3.1. Kartoqrafik təsvirlərdə is-

tifadə olunan elementləri şərh edir. 2.1.1. Yerin da-

xili quruluşunu, relyefini və orada baş verən hadisə 

və prosesləri təsvir edir; 2.1.3. Yerin hava qatını 

şərh edir; 2.1.5. Yer səthində suyun paylanmasını 

şərh edir; 3.1.1. Dünya xalqlarının fərqli xüsusiy-

yətlərini təsvir edir; 2.1.7. Canlı aləmin müxtəlif-

liyinin səbəblərini şərh edir; 2.1.8. Ekskursiyalarda 

topladığı kolleksiyanı təqdim edir; 3.2.3. İnsanların 

təsərrüfat fəaliyyətini şərh edir. 

Fəaliyyət xətlərinin XI sinifdə necə dəyişdiyini  

müşahidə etmək maraqlıdır. 

Problemin həlli – 1.3.1. Xəritələrdə təsərrüfatın 

yerləşməsi qanunauyğunluqları və anomaliyalarına 

dair məruzə və referatlar hazırlayır. 

Mühakiməyürütmə – 1.2.1. Yerin hərəkətinin 

coğrafi nəticələrinin regionlar üzrə iqtisadiyyata tə-

sirini əsaslandırır. 1.2.2. Yerin hərəkətinin coğrafi 

nəticələrini iqtisadi cəhətdən qiymətləndirir. 2.1.1. 

Ərazilərin tektonik quruluşunun və təbii proseslə-

rin ölkələrin iqtisadiyyatında rolunu izah edir. 

2.1.5. Hidrosferdəki təbii sərvətləri iqtisadi və eko-

coğrafi cəhətdən qiymətləndirir. 

3.2.1. Beynəlxalq inteqrasiyanın ölkələrin siya-

si həyatında rolunu qiymətləndirir.  

Əməkdaşlıq/ictimaiyyətlə əlaqə 

Müqayisə və təhliletmə – 2.1.2. Mineral ehti-

yatların istifadəsinin proqnozlarına dair hesabla-

malar aparır. 2.1.4. İqlim xəritəsinə əsasən hər han-

sı ərazinin iqlim şəraitini təhlil edir. 2.1.8. Bioloji 

ehtiyatlara dair hesablamalar aparır. 3.1.1. Əhali-

nin tərkibini təhlil edir.  

Tətbiqetmə – 1.3.2. Kartoqrafik təsvirlər əsasın-

da hər hansı ərazinin fiziki-iqtisadi təsvirini verir  

2.1.3. Atmosfer hadisələrinin yaratdığı ekoloji 

problemlərə dair məlumat və təqdimatlar hazırla-

yır, 2.1.6. Hidrosferin ekoloji cəhətdən gərgin əra-

zilərini kontur xəritədə qeyd edir. 3.1.2. Əhalinin 

tərkibinə aid sxemlər, diaqramlar hazırlayır.    

3.2.4. İqtisadi göstəricilərə əsasən hesablamalar 

aparır, sxem və diaqramlar qurur. 

Proqnozlaşdırma – 3.2.5. Cəmiyyətin sosial-iq-

tisadi inkişafında ekoloji tarazlığın qorunmasını 

proqnozlaşdırır. 2.1.7. Bioloji ehtiyatlardan istifa-

dəyə dair proqnozlar verir. 

Sistemləşdirmə və təsnifetmə – 3.2.2. Xəritə 

üzərində inteqrasiyaya aid olan ölkələri qruplaşdı-

rır. 

Təqdimetmə – 1.1.1. Coğrafi hadisə və proses-

lərin cəmiyyətin həyatına təsiri ilə bağlı tədqiqatlar 

aparır və nəticələrini təqdim edir. 3.2.3. Beynəl-

xalq iqtisadi münasibətlərin ölkələrin inkişafındakı 

roluna dair təqdimatlar edir. 

Standartların təhlilindən görünür ki, XI sinfdə 

alt standartların fəaliyyət xətləri üzrə paylanması 

daha dolğundur.  

Məzmun standartlarında fəaliyyət komponen-

tinin təsnifatı da bu fəaliyyət xəttlərini əsas götürə-

rək aparılır. 

İdraki və ya koqnitiv bacarıqlar inrellektual ba-

carıq və vərdişlərin inkişaf etdirilməsini əks etdirir. 

Düşünmə bacarıqları, müvafiq olaraq, sadədən mü-

rəkkəbə doğru siniflər üzrə mərhələlərlə inkişaf et-

dirilir. 

Kurikulum nəzəriyyəsi  bacarıqları müxtəlif fel-

lərin köməyi ilə ifadə etməyi məsləhət görür.Odur 

ki, idraki bacarıqları ifadə edən fellər bunlardır: 

tanımaq, izah etmək, nümunə göstərmək, təhlil et-

mək, müqayisə etmək, dəyərləndirmək və s. 

Nümunə: VI sinif “Coğrafi məkan” məzmun 

xətti üzrə 

1.1.1. Qədim insanların Yer haqqında təsəvvür-

lərini şərh edir. 

Bu məzmun standartında şagirdin bildiyi infor-

masiyanı şərh etməsi idrakı bacarıqdır. Yəni şa-

girddən heç bir hərəki bacarıq tələb edilmir. 

Affektiv-emosional və ya ünsiyyət bacarığı şa-

girdlərin hiss, yanaşma, dəyər və emosiyalarının 

inkişafının təşkilində böyük əhəmiyyətə malikdir. 

Bu fəaliyyət növü xüsusi fikirləri ifadə edərkən, ca-

vab verərkən, təqdimat və ya şərh edərkən forma-

laşır.  

Emosianal bacarıqları ifadə edən fellər: reaksi-

ya vermək, müdafiə etmək, kömək etmək, dəstək-

ləmək, münasibət bildirmək, qərar qəbul etmək, 

təqdim etmək və s. 

Coğrafiya fənninin tədrisi zamanı xəritə və di-

gər kartoqrafik vasitələrdən istifadə affektiv baca-

rıqların inkişaf etməsinə şərait yaradır. 

Nümunə: VIII sinif “Cəmiyyət” məzmun xətti 

üzrə 

3.2.3.Təsərrüfatın inkişafında təbii ehtiyatların 

rolunu qiymətləndirir. 

Bu məzmun standartında şagirdlər  təbii ehtiyat-

ların rolunu qiymətləndirərkən müəyyən nəticələrə 

gələrək münasibət bildirə bilirlər ki, bu da məntiqi 

təfəkkürü inkişaf etdirir. 

Psixomotor və ya hərəki bacarıqlar əzələ inki-

şafını və şagirdin hərəki fəaliyyətini əks etdirir. 

Əsasən fiziki tərbiyə, texnologiya və musiqi dərslə-

rinə aid edilsə də, coğrafiya fənninin tədrisi zamanı 

da inkişaf etdirilməsi mümkündür. 

Psixomotor və ya hərəki bacarıqları əksetdirən 

fellər: rəqs etmək, qaçmaq, yazmaq, rəsm çəkmək,  

quraşdırmaq, icra etmək, düzəltmək, hazırlamaq və 

s. Nümunə: VI sinif “Coğrafi məkan”məzmun xətti 

üzrə 

1.3.2. Yaşadığı ərazinin planını tərtib edir. 

Bu məzmun standartında şagird plan tərtib et-

mək üçün müxtəlif hərəki bacarıqlara malik olma-

lıdir. 

Ümumiyyətlə, yuxarı siniflərə doğru istər bilik, 

istərsə də bacarıqların sadədən mürəkkbə doğru in-

teqrasiyası, eyni zamanda, yerdəyişməsi müəyyən 

ardıcıllıqla baş verir. Yəni şagird öyrənir-müşahidə 

edir, -müqayisə edir-, müəyyən proses icra edir, -

məntiqi nəticə çixarır, -sxem tərtib edir, -proqnoz-

laşdırır və s. Coğrafi kurikulumda da, nəzərdə tu-

tulduğu kimi, şagird təhsil prosesinin aktiv iştirak-

çısına çevrilir. 

Məzmun komponentlərinin öyrənilməsi  prosesi 

öyrədici mühit olamadan mümkün deyil. Öyrədici 

mühitin üç komponenti vardır: psixoloji; informa-

siya mühiti; əşyavi mühit. 

Psixoloji mühit: şagirdin digər insanlarla və öz 

daxili aləmi ilə qarşılıqlı münasibətidir. Bu mühit 

özündə əməkdaşlığı, bir-birini anlamağı və qarşı-

lıqlı  kömək mühitini ehtiva edir. Bunlar  təlimin 

səmərəliliyini artırır, təlim prosesinə emosianallıq 

verir, tədris prosesində marağın artması ilə nəticə-

lənir. 

İnformasiya və ya məlumat mühiti: Məlumat 

mənbələri çox olsa da, əsasən müəllimlər dərslik və  

dərs vəsaitindən istifadəyə üstünlük verirlər. Müx-

təlif mənbələrdən istifadə etmək müəllim və şagird 

arasında sərbəstliyin güclənməsinə imkan verir. 

Əşyavı mühit: Əşyavi mühitin tərkibinə coğra-

fiya dərslərini təmin edən maddi-texniki vasitələr 

daxildir. Bu resurslara məktəb əşyavi mühiti: dərs-

liklər, didaktik vəsaitlər, texniki avadanlıq, stend-

lər və s. daxildir. 

Təbii mühit: canlı və cansız təbiət nəzərdə tutu-

lur. 

Yaşayış mühiti: ev, məişət, maddi mədəniyyət 

və s. 

Sadalananlar tədris prosesində coğrafi biliklərin  

dərindən mənimsənilməsinə imkan verir. Mənim-

sənilmiş coğrafi bilklər şagirdlərdə coğrafi təsəv-

vürlərin formalaşmasına baza yaradır. Coğrafi tə-

səvvürlər isə coğrafi düşüncə tərzinin yaranmasın-

da təməl rolunu oynayır.    

ГЕОГРАФИЯ СТАНДАРТЫ 

СОДЕРЖАНИЯ УЧЕБНЫХ ПРОГРАММ С 

ТОЧКИ ЗРЕНИЯ ИЗУЧЕНИЯ И АНАЛИЗА 

ДЕЙСТВУЮЩИХ ЛИНИЙ 

O.K.Aльхасов, Н.С.Сейфуллаева 

В статье речь идёт о проблемах, возникающих в 

стандартах Куррикулума предмета географии и о 

способах их преодоления, о важности правильного 

анализа содержательных стандартов, о сути при-

надлежности компонентов знаний подстандартов к 

различным категориям, о принятых в географичес-

ком куррикулуме линиях деятельности, об анализе 

подстандартов с точки зрения деятельностей, пре-

дусмотренных для 6-го и 11-го классов. 

 

ANALYSIS OF “CONTENT LINES” IN  

GEOGRAPHY CURRICULUM OF MIDDLE AND 

HIGH SCHOOL 

O.K.Alkhasov, N.S.Seyfullaeva 

In presented article, authors analyzed the content of 

Geography curriculum, education standards and 

interrelation between sub-standards and different 

categories of knowledge. Sub-standards are reviewed in 

connection and comparison with learning activities  

offered for 6th and 11th grades. The problems appeared 

in the process of teaching-learning geography in school 

are discussed, and the different solution of possible 

problems are offered. 

 

 

 

 

 

 

 

 

  


